
Shri Parthasarathi Suprabhatam

ಶ್ರೀಪಾರ್ಥಸಾರಥಿ ಸುಪ್ರಭಾತಮ್

Document Information

Text title : Parthasarathi Suprabhatam

File name : pArthasArathisuprabhAtam.itx

Category : vishhnu, suprabhAta, krishna

Location : doc_vishhnu

Transliterated by : NA

Proofread by : NA, PSA Easwaran

Latest update : May 23, 2020

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

May 31, 2020

sanskritdocuments.org



Shri Parthasarathi Suprabhatam

ಶ್ರೀಪಾರ್ಥಸಾರಥಿ ಸುಪ್ರಭಾತಮ್

ಕೌಸಲ್ಯಾ -ಸುಪ್ರಜಾ ರಾಮಪೂರ್ವಾಸಂಧ್ಯಾ ಪ್ರವರ್ತತೇ
ಉತ್ತಿಷ್ಠ  ನರಶಾರ್ದೂಲ ಕರ್ತವ್ಯಂ  ದೈವಮಾಹ್ನಿಕಮ್  ॥
ಉತ್ತಿಷ್ಠೋತ್ತಿಷ್ಠ    ಗೋವಿಂದಉತ್ತಿಷ್ಠ  ಗರುಡಧ್ವಜ  ।
ಉತ್ತಿಷ್ಠ  ಕಮಲಾಕಾಂತ ತ್ರೈಲೋಕ್ಯಂ  ಮಂಗಲಂಕುರು ॥
ವಂದೇವೃಂದಾವನಾಂತೇಮಣಿಗಣವಿಲಸತ್ಸೌಧಹರ್ಮ್ಯೇ   ಗೃಹಾಢ್ಯೇ
ಸಮ್ರಾಜತ್ಕೈರವಿಣ್ಯಾಸ್ತಟಭುವಿ    ಘೃಣಿಮದ್ಗೋಪುರೇ ಸಾಲರಮ್ಯೇ  ।

ಆನಂದಾಖ್ಯೇ  ವಿಮಾನೇಮುನಿಗಣವಿನುತಂಪಾರ್ಥಸೂತಂಚರಾಮಂ
ರಂಗೇಶಂಶ್ರೀನೃಸಿಂಹಂ ಗಜವರವರದಂಶ್ರೀಕ್ಷಿತಿಭ್ಯಾಂ    ಸಮೇತಮ್ ॥ ೧॥

ಮಾತಃಶ್ರೀರ್ಜಗತಾಮಶೇಷಜಗತಾಂ ನಾಥಸ್ಯ ಭರ್ತ್ತುಃ  ಪ್ರಿಯೇ
ತದ್ವಕ್ಷಸ್ಥಲನಿತ್ಯವಾಸಿನಿ    ಸದಾಶ್ರೀವೇದವಲ್ಯಾಹ್ವಯೇ    ।

ವೃಂದಾರಣ್ಯನಿವಾಸಿಯೋಗಿಸದನೇ ಸಂಭೂಯವಾರಾನ್ನಿಧೇ -

ರ್ಮನ್ನಾಥಾಮರಭೂರುಹೇಣ ಸಹಿತೇನೈಶಂಪ್ರಭಾತಂ ಶುಭಮ್ ॥ ೨॥
ಶ್ರೀಮದ್ವೇದಲತಾಂ   ಶ್ರಿತಾಮೃತಲತಾಂ ವೃಂದಾವನೇಸಂಸ್ಥಿತಾಂ
ಸಮ್ಯಗ್ದೃಷ್ಟಪರಾವರೇಣ   ಮುನಿನಾಸಂವರ್ಧಿತಾಂ ತದ್ಧಿತಾಮ್  ।

ಲಬ್ಧ್ವಾ  ತಾಂ ಸಮುಪೇತ್ಯ ದುಗ್ಧಜಲಧೇಸ್ತದ್ದತ್ತನಾಮಾ    ವಸನ್
ಮನ್ನಾಥಾಶ್ರಿತಕಲ್ಪಭೂರುಹವಿಭೋ   ತೇಸುಪ್ರಭಾತಂ ಹರೇ ॥ ೩॥

ಸಮಸ್ತಕಲ್ಯಾಣಗುಣೈಕಧಾಮ್ನಃ    ಸ್ವಶಕ್ತಿಲೇಶೋದ್ಧೃತಭೂತಲಸ್ಯ    ।
ಪ್ರಹ್ಲಾದಭಕ್ತೇಃ    ಪರಿವರ್ಧಕಸ್ಯ ಮನ್ನಾಥನಾಮ್ನಸ್ತವ    ಸುಪ್ರಭಾತಮ್  ॥ ೪॥
ಶ್ರೀಮತ್ಕೈರವಿಣೀಸರೋವರತಟೇ  ನಿತ್ಯಂ  ತಪಃಕುರ್ವತೇ
ಸಮ್ಯಗ್ಜ್ಞಾನವತಾಂ    ವರಾಯಭೃಗವೇದತ್ವಾ ತ್ವಭೀಷ್ಟಂ   ವರಮ್ ।

ಲಬ್ಧ್ವಾ  ತಸ್ಯ ಸುತಾಂ ಜಗತ್ತ್ರಯಮುದೇ ತಸ್ಮೈ  ಪ್ರಸನ್ನಸ್ಯ   ತೇ
ಮನ್ನಾಥಾದ್ಯ  ಹಿಸುಪ್ರಭಾತಮಖಿಲಾಂಸ್ತ್ರಾತುಂ   ಪ್ರಸೀದ  ಪ್ರಭೋ  ॥ ೫॥

ಶ್ರೀಮನ್ ಧರಾಪರವಿಮೋಚನದೀಕ್ಷಿತಂ ತ್ವಾಂ
ಸಂಬೋಧಯಂತಿವಿಧಿಶಂಕರಶಕ್ರಮುಖ್ಯಾಃ   ।

ಶ್ರೀಪಾರ್ಥಸಾರಥಿ ಸುಪ್ರಭಾತಮ್

ಸ್ವಾಮಿನ್ ಜಗತ್ತ್ರಯವಿಭೋ ಯದುವಂಶನಾಥ
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೬॥

ಭಾಸ್ವಾನ್ ವಿಕಾಸಯತಿಪಂಕಜಕುಡ್ಮಲಾನಿ
ಪದ್ಮಾಕರೇಷು ಪರಿಕೂಜಿತಸಾರೇಸೇಷು ।

ಕೂಜಂತಿಪಂಜರಶುಕಾಃ ಸಹಸಾರಿಕಾಭಿಃ
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೭॥

ವೀಣಾಂ ಪ್ರಗೃಹ್ಯ  ಮುನಿವಾಹನಯೋಗಿವರ್ಯೋ
ಗಾನಂಕರೋತಿ ಸಹತುಂಬುರುನಾರದಾದ್ಯೈಃ  । var ತುಂಬುರುನಾರದಾದ್ಯಾಃ

ಸಂಗೀತವಾದ್ಯನಿಪುಣಾಸ್ತವ  ಸುಪ್ರಭಾತ -
ಗಾಥಾಃ ಪಠಂತಿಯದುನಂದನಸುಪ್ರಭಾತಮ್  ॥ ೮॥

ಬ್ರಹ್ಮಾದಯಸ್ಸುರಪತಿಪ್ರಮುಖಾ    ದಿಗೀಶಾಃ
ಸ್ವಸ್ವಾಧಿಕಾರನಿಯತಾಸ್ತವ    ಸೈನ್ಯನಾಥಾಃ  ।

ಸಂಪ್ರಾರ್ಥಯಂತಿ ತವ ಸದ್ಮಪುರೋವಿಭಾಗೇ
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೯॥

ಗೋಪಾಂಗನಾಸ್ತವ  ಹಿಮಂಗಲಗೀತಕಾನಿ
ಗಾಯಂತಿಕಾಮಶರಪೀಡಿತಗಾತ್ರಯಷ್ಟ್ಯಃ    ।

ಗೋಪಾಲಬಾಲಕಕುಲಾನಿವಿಸೃಜ್ಯ ವತ್ಸಾನ್
ತ್ವಾಂ ಪ್ರಾರ್ಥಯಂತಿ ಯದುಶೇಖರಸುಪ್ರಭಾತಮ್  ॥ ೧೦॥

ಸ್ನೇಹಪ್ರತಿಸ್ನುತಪಯೋಧರಪಾರಯುಕ್ತಾಃ   
ಗಾವಃಸ್ವವತ್ಸಸಹಿತಾಃ   ಪರಿತೋಷಯುಕ್ತಾಃ  ।

ವತ್ಸಾನ್  ವಿಸೃಜ್ಯ ಚ ಪಯಃಪರಿದೋಹಯಂತಿ
ಗೋಪಾಲಕಾಸ್ತವ ಯದೂದ್ವಹ ಸುಪ್ರಭಾತಮ್  ॥ ೧೧॥

ವೃಂದಾವನೇವಿಹರತಾಂ ಪಶುಪಾಲಕಾನಾಂ
ರಕ್ಷಾರ್ಥಮಾತ್ತವರವೇತ್ರ   ಸುಶಂಖಪಾಣೇ ।

ಭ್ರಾತ್ರಾ  ಸಮೇತಸುಮನೋಹರಭೂಷಣಾರ್ಹ
ಪ್ರೋತ್ತಿಷ್ಠ   ಪಾರ್ಥರಥಪಾಲಕಸುಪ್ರಭಾತಮ್  ॥ ೧೨॥

ವೃಂದಾವನಾಂತರಮನೋಜ್ಞವನಾಂತರೇಷು
ನಾನಾತರುಪ್ರವರಶೋಭಿಜಲಾಶಯೇಷು  ।

ಕೂಜದ್ವಿಹಂಗಮಗಣೇಷು ಮಧುವ್ರತಾನಿ
ಗಾಯಂತಿಪಾರ್ಥರಥನಾಯಕಸುಪ್ರಭಾತಮ್  ॥ ೧೩॥

ಶ್ರೀಪಾರ್ಥಸಾರಥಿ ಸುಪ್ರಭಾತಮ್

ಮಂದಾರಕುಂದವರಕೈತಕಮಾಧವೀನಾಂ
ಆಮೋದನಿರ್ಭರವನಾಂತರನಿಸ್ಸೃತೋಽಸೌ  ।

ಮಂದಾನಿಲಃಪ್ರಸರತಿ  ಪ್ರವರಃ  ಪ್ರಭಾತೇ
ಶ್ರೀಪಾರ್ಥಸೂತ  ಭಗವಂಸ್ತವ ಸುಪ್ರಭಾತಮ್  ॥ ೧೪॥

ಸಂಫುಲ್ಲಕೈರವಸರೋವರನೀರಸಂಸ್ಥಾಃ 
ಹಂಸಾಸ್ಸಚಕ್ರಮಿಥುನಾಸ್ಸಹ   ಸಾರಸೈಶ್ಚ ।

ತೀರೇತುದೇಶಿಕಗಣೈಸ್ಸಹ ಸಂವಿವಾದಾನ್
ತನ್ವಂತಿ ಪಾರ್ಥರಥನಾಯಕಸುಪ್ರಭಾತಮ್  ॥ ೧೫॥

ತದ್ದೇಶಿಕಾಃ  ಸಕಲಶಾಸ್ತ್ರವಿದಾಂ  ವರಿಷ್ಠಾಃ
ತ್ವತ್ಪ್ರೋಕ್ತದಿವ್ಯಚರಮಾರ್ಥನಿವಿಷ್ಟಭಾವಾಃ      ।

ಕಾಸಾರಯೋಗಿಮುಖದೇಶಿಕಸೂಕ್ತಿನಿಷ್ಠಾಃ 
ತಿಷ್ಠಂತಿ  ಕಿಂಕರಕೃತೌ ತವಸುಪ್ರಭಾತಮ್  ॥ ೧೬॥

ಶ್ರೀಭಟ್ಟನಾಥಕೃತಿಭಿಸ್ತವ   ಮಂಗಲಾನಿ
ಶಂಸಂತಿದೇಶಿಕವರಾಸ್ತ್ವಮಿತಪ್ರಭಾವಾಃ    ।

ಗೋದಾಸುಸೂಕ್ತಿಭಿರಪಿ  ಪ್ರವಿಬೋಧಯಂತಿ
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೧೭॥

ಸೂರ್ಯೋದಯೇಗ್ರಹಗಣಾಸ್ತ್ವಿತರೇ   ಸುರೇಂದ್ರಾಃ
ಆಜ್ಞಾಂ  ತವೈವನಿಜವೈಭವಸಂಪ್ರಯುಕ್ತಾಃ   ।

ಸಂಪ್ರಾರ್ಥ್ಯ  ತೋಷಿತುಮಿಹಾದ್ಯ ಜಗತ್ಪತಿಂ ತ್ವಾಂ
ತಿಷ್ಠಂತಿ ಪಾರ್ಥರಥನಾಯಕಸುಪ್ರಭಾತಮ್  ॥ ೧೮॥

ನಿತ್ಯಾರ್ಚನಾಂ  ರಚಯಿತುಂವಿವಿಧೋಪಹಾರಾನ್
ವಸ್ತೂನಿ  ವಸ್ತ್ರವರದಿವ್ಯವಿಭೂಷಣಾನಿ   ।

ಸಂಗೃಹ್ಯ ವೈದಿಕಶಿಖಾಮಣಯಃಪ್ರಭಾತೇ
ತಿಷ್ಠಂತಿ ಪಾರ್ಥರಥಭೂಷಣಸುಪ್ರಭಾತಮ್  ॥ ೧೯॥

ಕಾಶ್ಮೀರಕೇಸರಯುತಂ ಹರಿಚಂದನಂಚ
ಕಸ್ತೂರಿಕಾಂ ಚಘನಸಾರವರಂಗೃಹೀತ್ವಾ ।

ದ್ವಾರಿ  ಸ್ಥಿತಾಸ್ತವ   ಹಿದಾಸಗಣಾಸ್ಸಮಸ್ತಾಃ 
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೨೦॥

ಸಂಫುಲ್ಲಪಂಕಜನವೋತ್ಪಲಕೈರವಾಣಿ 

ಸಚ್ಚಂಪಕೈರ್ಮರುವಕೈಃ  ಕೃತಮಾಲಿಕಾನಿ ।
ಸಂಗೃಹ್ಯ ತಾವಕಸಮರ್ಚನಮಾದರೇಣ
ತಿಷ್ಠಂತಿ  ಕರ್ತುಮನಘಾಸ್ತವ ಸುಪ್ರಭಾತಮ್  ॥ ೨೧॥

ಭಾಗ್ಯಾಧಿಕಾಸ್ತವ   ಪದಾಬ್ಜನಿವಿಷ್ಟಭಾವಾಃ 
ಪೀತಾಂಬರಾಣ್ಯಪರಿಮೇಯವಿಭೂಷಣಾನಿ  ।

ರತ್ನಾನಿ ಕಾಂಚನಯುತಾನಿಸಮರ್ಪಯಂತಿ
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೨೨॥

ಪ್ರಾತಃಪ್ರಯುಕ್ತನವನೀತಪಯಃಫಲಾನಿ  
ಮುದ್ಗಾನ್ನಲಡ್ಡುಕಮನೋಹರಮಿಶ್ರಿತಾನಿ     ।

ಸೋಪಾಯನಾನಿಚಸಮರ್ಪಯಿತುಂಯತಂತೇ
ಶ್ರೀವೈಷ್ಣವಾಸ್ತವ   ಯದೂದ್ವಹ ಸುಪ್ರಭಾತಮ್ ೨೩॥

ಭೇರೀಮೃದಂಗಪಟಹಾನಕಗೋಮುಖಾದಿ-

ವಾದ್ಯಾನಿ ಘೋಷಯತಿದಾಸಗಣಸ್ತವಾಗ್ರೇ   ।
ತಿಷ್ಠಂತಿ  ನರ್ತನಪರಾ ಗಣಿಕಾಸ್ಸಮಸ್ತಾಃ 
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್ ೨೪॥

ಹಸ್ತೀಂದ್ರಮೂರ್ಧ್ನಿ   ಧೃತಕಾಂಚನಕುಂಭತೀರ್ಥಂ
ಛತ್ರಾವೃತಂ ವಿಧೃತಚಾಮರಯುಗ್ಮಮಾರಾತ್ ।

ಶ್ರೀಮನ್ ಪ್ರಭೋ  ತವ ಹಿಮಂಗಲಮಜ್ಜನಾಯ
ಶ್ರೀಪಾರ್ಥಸೂತ ಭಗವಂಸ್ತವ ಸುಪ್ರಭಾತಮ್  ॥ ೨೫॥

ಏಕಾಂತಿನಶ್ಚ ವಿಮಲಾಶಯಯೋಗಿವರ್ಯಾಃ
ಅಧ್ಯಾಪಕಾಸ್ತವ   ಪದಾಬ್ಜನಿವಿಷ್ಟಭಾವಾಃ   ।

ತಿಷ್ಠಂತಿ  ಸನ್ನಿಧಿಮುಪೇತ್ಯ  ಭವತ್ಪದಾಬ್ಜೇ 
ಸೇವಾರ್ಥಮರ್ಜುನಸಖೇ ತವಸುಪ್ರಭಾತಮ್  ॥ ೨೬॥

ತ್ವತ್ಸೇವನಾಯ  ಸಕಲದ್ರವಿಡಾಗಮಾನಾಂ
ವಕ್ತಾ ಪರಾಂಕುಶಮುನಿಸ್ಸ್ವಪದಪ್ರಪನ್ನೈಃ     ।

ರಾಮಾನುಜೋಽಪಿ ಕೃತನಿತ್ಯಸಮಸ್ತಕೃತ್ಯಃ  
ತ್ವದ್ದ್ವಾರಿ    ತಿಷ್ಠತಿ  ವಿಭೋ ತವಸುಪ್ರಭಾತಮ್  ॥ ೨೭॥

ಉತ್ತಿಷ್ಠ  ಲಕ್ಷ್ಮಣಗುರೋ  ಸಹ ಸೀತಯಾಽದ್ಯ
ಧರ್ಮಂ ವಿವರ್ಧಯವಿಭೋ ಜಯಪಾಲಯಾಸ್ಮಾನ್  ।

ದಾಸಾನ್ಕುರುಷ್ವ ಸಹಸಾ ತವ ಕಿಂಕರಾಂಶ್ಚ

ತೇಸುಪ್ರಭಾತಮಧುನಾ ರಘುವಂಶನಾಥ ॥ ೨೮॥
ಶ್ರೀಮನ್  ಗಜೇಂದ್ರವರದಾಶ್ರಿತಪಾರಿಜಾತ 
ಶ್ರೀವೈನತೇಯಭುಜಮೂಲವಿಭೂಷಣಾಢ್ಯ  ।

ಇಂದ್ರಾದಿದೇವಗಣಪೂಜಿತಪಾದಪದ್ಮ
ಶ್ರೀಮನ್ ವರಪ್ರದ ಸುರೇಶ್ವರ  ಸುಪ್ರಭಾತಮ್  ॥ ೨೯॥

ಶ್ರೀಮನ್ ನೃಸಿಂಹ ಜಗತಾಂ ಜನಿಹೇತುಭೂತ
ಸಂಪಾಲನಾಂತಕರಣಾದಿಷುಜಾಗರೂಕ ।

ಅಂತಃಪ್ರವಿಶ್ಯ  ಚ ನಿಯಂತೃತಯಾಭವಾಸ್ಮಾನ್
ಶ್ರೀಮನ್ ನೃಸಿಂಹ ಭಗವಂಸ್ತವ ಸುಪ್ರಭಾತಮ್  ॥ ೩೦॥

ಶ್ರೀಮನ್ ನೃಸಿಂಹ ತವಮಂಗಲಮಸ್ತು ನಿತ್ಯಂ
ಸೂರ್ಯೇಂದುತಾರಕಸಮಾನಮಹಃಪ್ರರೋಹೈಃ  ।

ನೈಶಂತಮಃಪ್ರಸರಮಾಂತರಮಪ್ಯಪಾಸ್ತಂ  
ಸ್ವಾಮಿನ್ ನೃಸಿಂಹ ಭಗವಂಸ್ತವ ಸುಪ್ರಭಾತಮ್  ॥ ೩೧॥

ಕಾವ್ಯೋಽಪಿ ಪೂರ್ವದಿಶಿಸಂಸ್ಥಿತಪರ್ವತಸ್ಥೋ 
ವಾಚಾಂಪತಿರ್ಹಿಮಕರೋಽಸ್ತಮಿತೋ  ಬಭೂವ ।

ಪಕ್ಷೀ  ನಿನಾದಮಪಿಪಂಜರಗಃ ಕರೋತಿ
ಶ್ರೀಮನ್ ನೃಸಿಂಹ ಭಗವಂಸ್ತವ ಸುಪ್ರಭಾತಮ್  ॥ ೩೨॥

ಶ್ರೀಪಾರ್ಥಸಾರಥಿ  ರಘೂತ್ತಮ ವೇದವಲ್ಲೀ -
ಮನ್ನಾಥ ಸೌಮ್ಯನರಸಿಂಹವರಪ್ರದಾನಾಮ್   ।

ಯೇಸುಪ್ರಭಾತಮನಿಶಂ ಪ್ರಪಠಂತಿ ತೇಷಾಂ
ಬ್ರಹ್ಮೇಶ್ವರಾದ್ಯಸುಲಭಂ    ಸುಲಭಂಪದಂಸ್ಯಾತ್  ॥ ೩೩॥

ಇತಿ ಶ್ರೀಪಾರ್ಥಸಾರಥಿ ಸುಪ್ರಭಾತಮ್  ।

